
Muhtasari wa Msaada wa Kifedha

Brooks-TLC Hospital inatambua kuwa kuna nyakati ambapo wagonjwa wanaohitaji huduma watashindwa
kulipia huduma zilizotolewa. Mpango wa msaada wa kifedha ya Brooks-TLC Hospital hutoa punguzo kwa
watu wanaostahiki kulingana na kipato na ukubwa wa familia. Aidha, tunaweza kukusaidia kuomba bima ya
bila malipo au ya gharama ndogo ikiwa unastahiki. Tafadhali wasiliana na Mwandikishaji Aliyewezeshwa kwa
716-363-7221 ili kupata usaidizi wa bila malipo na wa siri.

Nani anastahiki kupata punguzo?
e Msaada wa kifedha unapatikana kwa:

o Wagonjwa wasio na bima wenye mapato yanayofika hadi 400% ya Kiwango cha Umaskini cha Serikali
Kuu (FPL).

o Wagonjwa wenye bima ndogo wenye mapato yanayofika hadi 400% ya Kiwango cha Umaskini cha
Serikali Kuu ambao gharama zao za matibabu za nje ya mfuko wakati wa miezi kumi na mbili iliyopita
zilizidi 10% ya kipato chao cha kaya cha jumla cha mwaka mzima.

o Wagonjwa waliomaliza mafao yao ya bima ya afya na wanaoonyesha kushindwa kulipa.

o Mtu yeyote anayehitaji huduma za dharura anaweza kupokea huduma na kupata punguzo ikiwa
anakidhi vikomo vya kipato.

o Brooks-TLC Hospital hutoa msaada wa kifedha kwa huduma za matibabu ya lazima kwa wagonjwa
wanaoishi ndani ya eneo lake la huduma ya msingi, linalojumuisha Kaunti ya Cattaraugus na jamii za
karibu. Msaada wa kifedha kwa huduma za dharura unapatikana bila kujali makazi.

o Msaada wa kifedha hutolewa kwa sharti kwamba mgonjwa ashirikiane na kufuata masharti ya maombi
ya Brooks-TLC Hospital kama yalivyotajwa hapa chini.

o Utoaji wa msaada wa kifedha unategemea tathmini ya hitaji la kifedha la kaya, na hauzingatii umri,
jinsia, rangi, hali ya kijamii, hali ya uhamiaji au utambulisho wa kijinsia.

Huwezi kukataliwa kulazwa au kupata huduma muhimu ya matibabu kwa sababu ya bili ya matibabu
ambayo haijalipwa.

Vikomo vya kipato ni gani ?

Kiasi cha punguzo hutofautiana kulingana na kipato chako na ukubwa wa familia yako. Mali hazitazingatiwa
wakati wa kuamua ustahiki wa msaada wa kifedha.

Itakuwaje ikiwa sikidhi vikomo vya kipato?:

Ikiwa huwezi kulipa bili yako kwa mara moja, Brooks-TLC Hospital hutoa mpango wa malipo kwa wagonjwa
ambao hawakidhi vikomo vya kipato cha hapo juu.

Je, kuna mtu anayeweza kufafanua kuhusu punguzo? Je, kuna mtu anayeweza kunisaidia kutuma

ombi?

o Ndiyo, usaidizi wa bila malipo na wa siri unapatikana. Mpigie simu Mwandikishaji wetu Aliyewezeshwa
kwa 716-363-7221.

o Mwakilishi wa hospitali anaweza kukushauri jinsi ya kutuma ombi la bima ya bila malipo au ya gharama
ndogo kama vile Medicaid, Child Health Plus, au Essential Plan.

o Msaada unatolewa kupitia Ofisi ya Msaada wa Kifedha inayopatikana 529 Central Ave. Dunkirk, NY
14048

Ikiwa Mwandikishaji Aliyewezeshwa anabaini kwamba haustahiki kupata bima ya gharama ndogo, atakusaidia
kuomba punguzo. Utasaidiwa kujaza fomu na atakueleza aina ya hati unazopaswa kutoa.

Je, ninahitaji nini ili niombe punguzo?
o Brooks-TLC Hospital itahitaji ombi lililokamilika la Msaada wa Kifedha na uthibitisho wa kipato. Pia

tunaweza kuomba barua ya kukataliwa ya Medicaid lakini haihitajiki.
o Ikiwa unashindwa kutoa mojawapo ya hati hizi, bado unaweza kuomba msaada wa kifedha.

Maombi ya msaada wa kifedha yanaweza kuchukuliwa kutoka kwa keshia wetu wa uratibu wa kifedha na/au
idara ya Usajili. Nakala za bila malipo za Sera ya Msaada wa Kifedha, Maombi ya Msaada wa Kifedha na
Muhtasari wa Msaada wa Kifedha zinapatikana:
» Katika Idara ya Usajili na Ofisi ya Msaada wa Kifedha inayopatikana Brooks-
TLC Hospital
* Kwa kupiga simu kwa Ofisi ya Msaada wa Kifedha kwa 716-363-7221
+ Kwa posta, bila malipo, baada ya kutuma ombi;
+ Kwenye tovuti yetu www.brookshospital.org/patient-information/patient-financial-
services/financial-information/
+ Kwa ombi la maandishi kwa:
Brooks Memorial Hospital
Attn: Financial Assistance Program
529 Central Avenue
Dunkirk, NY 14048

Huduma gani zinajumuishwa?

Huduma zote za matibabu ya lazima zinazotolewa na Brooks-TLC Hospital zinajumuishwa kwenye punguzo.
Hii hujumuisha huduma za wagonjwa wa nje, huduma ya dharura, na uandikishaji wa wagonjwa wa ndani.

Je, ni kiasi gani ninachopaswa kulipa?
Watu wanaostahiki msaada wa kifedha hawatatozwa zaidi ya Kiwango cha kwenye Bili kwa wagonjwa wenye
bima kwa ajili ya huduma ya dharura au huduma nyingine za matibabu ya lazima.

Kiasi unacholipa kinategemea kipato cha kaya na ukubwa wa familia yako. Wagonjwa wenye mapato ya kaya
ya 200% au chini ya asilimia hii ya Kiwango cha Umaskini cha Serikali Kuu wanaweza kustahiki kupata
huduma bila malipo. Wagonjwa wenye mapato kati ya 201% na 400% ya Kiwango cha Umaskini cha Serikali
Kuu wanaweza kustahiki kupata punguzo la gharama za huduma chini ya Mpango wa Msaada wa Kifedha ya
Brooks-TLC Hospital. Mwandikishaji wetu aliyewezeshwa atatoa maelezo kuhusu ustahiki wako mahususi na
punguzo baada ya ombi lako kukaguliwa.

Kiasi gani cha msaada wa kifedha kinapatikana?
Kiasi cha msaada wa kifedha hutegemea kipato cha kaya na ukubwa wa familia:
o Kipato cha 200% au chini ya asilimia hii ya Kiwango cha Umaskini cha Serikali Kuu: Tozo zote
huondolewa.
o Kipato cha 201%-300% ya Kiwango cha Umaskini cha Serikali Kuu:
= Wagonjwa wasio na bima hawalipi zaidi ya 10% ya kiasi ambacho kingelipwa na Medicaid.
= Wagonjwa wenye bima ndogo hawalipi zaidi ya 10% ya kiasi cha mgawanyo wa gharama za
bima kinachotumika.
o Kipato cha 301%-400% ya Kiwango cha Umaskini cha Serikali Kuu:
= Wagonjwa wasio na bima hawalipi zaidi ya 20% ya kiasi ambacho kingelipwa na Medicaid.
= Wagonjwa wenye bima ndogo hawalipi zaidi ya 20% ya kiasi cha mgawanyo wa gharama za
bima kinachotumika.

Je, ninapataje punguzo?

¢ Unaweza kuomba msaada wa kifedha wakati wowote, ikiwemo kabla ya kupata huduma, baada ya
kupata huduma, baada ya kupokea bili, au wakati wa mchakato wa ukusanyaji madeni.

e Jaza Ombila Msaada wa Kifedha Unaolingana wa Hospitali wa Jimbo la New York. Mara
tutakapopokea uthibitisho wa kipato chako na hati zozote zinazohitajika, tutakagua ombi lako na
kuamua ikiwa unastahiki kupata msaada wa kifedha. Tuma Ombi lililojazwa la Msaada wa Kifedha
Unaolingana wa Hospitali wa Jimbo la New York kwenda Brooks-TLC Hospital au acha kwa keshia
anayepatikana ndani ya eneo kuu la usaijili.

Je, nitajuaje kama nimeidhinishwa kupata punguzo?

Utapokea barua kutoka Brooks-TLC Hospital (kwa kawaida ndani ya siku 30 baada ya kujaza na kuwasilisha
hati) ikikueleza iwapo umeidhinishwa na kiwango cha punguzo utakachopokea.

Wagonjwa wanaweza kuomba msaada wa kifedha wakati wowote katika kipindi cha mchakato wa ukusanyaji
madeni. Akauti hazitaelekezwa kwa ukusanyaji wakati ambapo ombi la msaada wa kifedha linasubiri
kushughulikiwa. Huenda hospitali zisifungue madai dhidi ya wagonjwa wenye kipato cha chini ya 400% ya
Kiwango cha Umaskini cha Serikali Kuu. Baada ya kuomba punguzo la kujilipia (self-pay) na/au baada ya
kuidhinishwa na kupangiwa daraja la kifedha linalofaa, utaandaliwa bili ya kila salio linalodaiwa. flkiwa akaunti
itabaki bila kulipwa baada ya majaribio ya kutuma bili yanayofaa, akaunti hiyo inaweza kutumwa kwa wakala
wa ukusanyaji madeni.

Je, itakuwaje ikiwa ninapokea bili wakati ninasubiri kujibiwa kama ninaweza kupata punguzo?

Hupaswi kulipa bili ya hospitali wakati ambapo ombi lako la punguzo linashughulikiwa. Ikiwa ombi lako
limekataliwa, hospitali lazima ikueleze kwa maandishi sababu ya kukataa na kukupatia njia ya kukata rufaa
dhidi ya uamuzi huu kwenye hatua ya juu zaidi ndani ya hospitali hiyo. Huenda hospitali zisifungue madai dhidi
ya wagonjwa wenye kipato cha chini ya 400% ya FPL.

Je, itakuwaje ikiwa nina tatizo na hospitali ambalo siwezi kulitatua?

Unaweza kupiga simu kwa namba ya kuwasilisha malalamiko ya Idara ya Afya ya Jimbo la NY kwa 1-800-804-
5447,

Hati za Msaada wa Kifedha zinapatikana katika lugha za ziada baada ya kuomba na kwenye tovuti ya
hospitali. Tafadhali wasiliana na Ofisi yetu ya Msaada wa Kifedha kwa 716-363-7221 ili kupata usaidizi.

